
   
     Ortopedik stomatologiyada istifadə olunan konstruksiyalar
  Ortopedik müalicədə istifadə olunan konstruksiyalar şərti olaraq aşağıdakı qruplara ayrılır: diş protezləri, şinalayıcı aparatlar və protezlər, ortopedik aparatlar, çənə və üz protezləri.
   Diş protezləri qrupuna diş tacının (taxmalar, müxtəlif növ qapaqlar, ştiftli dişlər, və güdüllü qapaqlar) və diş sırasının (körpüyəbənzər , hissəvi çıxan, lövhəli, bügel və tam protezlər) tamlığını bərpa edən protezlər aid edilir.
              
   Şinalayıcı aparatlar və protezlər parodont xəstəliklərinin müalicəsi məqsədilə tətbiq edilir.
    Çənə və üz protezləri üz-çənə nahiyəsinin anadangəlmə və qazanılmış qüsurların da bərpa məqsədilə tətbiq edilir.
    Diş protezləri olmayan dişlərin əvəz olunması, həm də ayrı-ayrı dişlərin tacının bərpası üçün işlədilir və hazırlanmasında orqanizm üçün zərərli olmayan materiallardan : çini, plastik kütlə, müxtəlif materiallardan hazırlanır.
    Dişlərin protezlənməsi vaxtında aparılmalıdır.Bir neçə diş olmadıqda qida kifayət qədər çeynənilmir. Və bununla da mədə-bağırsağın funksiyası pozulur.Protezləmənin zəruriliyini həkim müəyyən edir.
    Diş protezləri çıxarılan və çıxarılmayan olur.
    Çıxarılmayan diş protezlərinə diş taxmaları, ştiftli dişlər, süni qapaqlar, körpüyəbənzər protezlər aiddir.Diş taxmalarını plastmasdan, yaxud çinidən hazırlayırlar.Əsasən bu ön dişlərin tacı sındıqda yaxud kariyeslə dağıldıqda tacı bərpa etmək üçün tətbiq olunur.Süni qapaq paslanmayan poladdan , plastmasdan, çini , yaxud bunların kombinə edilməsindən alınır.Dişin tacı dağıldıqda kökü müalicə etmək mümkündürsə, onda ön dişlərin kökünə ştiftli diş bərkidilir.Körpüyəbənzər  protez dişlərin tacından ibarət olub plastmas, çini, yaxud metaldan hazırlanaraq qonşu sağlam dişlərə bərkidilir.

   Çıxarılan diş protezi əngdə, çənədə bərkidilir, protezin əsasından (bazis) bə bunda  yerləşən süni dişlərdən ibarət olur.Çıxarılan protezlər müəyyən qədər dişlər və sağlam diş dayaqları olmadıqda məsləhət görülür.
   Diş protezinə vərdiş tədricən gedir.Diş protezini gəzdirməyin ilk günləri aydın olmayan nitq , qidanın çətin çeynənilməsi , dad hissiyatının zəifləməsi , bəzən də öyümə , qusma və s. baş verir.Bu əlamətlər müəyyən müddətdən sonra yox olur. Əgər protez selikli qişanı zədələyirsə həkimə müraciət olunmalıdır.Protezgəzdirmənin ilk günlərində yumşaq qida qəbul etmək məsləhətdir.Qida qəbulundan sonra gecələr çıxan protezləri yaxalamaq lazımdır.Protez sabunla , diş tozu və s. ilə təmizlənilir.Diş protezini qaynar su ilə təmizləmək olmaz.
 
  
         

                      
      Bügel protezləri

Bügel protezləri çıxan protezlərin ən yayılmış növlərindən biridir.Bu protezlər universallığı və komforlu olması ilə öz populyarlığını saxlamışdır.Bu protezlər çeynəmə qüvvəsini həm dişlərə, həm də damağa verirlər.Bügel protezləri çənədə bir qrup dişlər qaldıqda məsləhət görülür.Protezlərin fiksasiyası üçün tökmə klamerlərdən,attaçmenlərdən, teleskopik qıfıllardan istifadə olunur ki, onlar çeynəmə qüvvəsinin bir hissəsini dişlərə verirlər.
   Bügel protezlərinin bir sıra üstünlükləri vardır ki, bu da onların istifadə dairəsini daha da genişləndirir.
· Yüksək estetiklik.Protezin bazisi əlvan metaldan hazırlanır.Bazis danışdığımız zaman və çeynəmə aktında görünmür.Dişlər isə bütün estetik tələbatlara cavab verən kompozit materialdan hazırlanır və təbii dişlərimizin rənginə tam uyğunlaşdırılır.Güldüyümüz və danışdığımız zaman ağız boşluğunda protezin olması bilinmir.
· Dayaq dişlərinin uzun müddət qorunub saxlanması.Protezin hazırlanmasında parelelometr deyilən cihazdan istifadə edilir və onun köməyi ilə çənəyə düşən qüvvə dişlər və damaq arasında bərabər bölünür.Bu da öz növbəsində dişlərin həddən artıq yüklənməsinin qarşısını alır.



Ortopedik aparatlar

